
FESUL CAM 

BRÎFF I STAFF 1 - MEHEFIN 2015
Mae Cam 3 prosiect PPALl yn agosáu ac yn cael ei roi ar waith fesul cam yn y chwe awdurdod olaf.  Rydym wedi derbyn nawdd oddi wrth Lywodraeth Cymru i ddarparu cardiau llyfrgell, bagiau tynnu llinyn a grantiau er mwyn eich galluogi i gynnal digwyddiadau i gefnogi’r prosiect.
Gobeithio y bydd y nodyn briffio hwn yn helpu pawb i ddechrau ar Gam 3 – rydym yn ymddiheuro ei fod yn hir ond rwyf am i chi gael cymaint o wybodaeth â phosib!  A wnewch chi nodi’r amserlen gan fod arnom angen rhywfaint o wybodaeth gennych er mwyn gallu archebu’r cardiau a’r bagiau ac mae croeso i chi gysylltu gydag unrhyw gwestiynau.
Jane a Beth

Diolch am gymryd rhan yn PPALl, un ai am yr ail neu’r drydedd blwyddyn, neu am y tro cyntaf. Bu’r prosiect hwn yn amlwg dros ben o fewn Llywodraeth Cymru ac mae pawb yn gwerthfawrogi’n fawr y gwaith enfawr y mae staff llyfrgelloedd yn ei wneud iddo fod yn llwyddiannus. 

Mae’r Dirprwy Weinidog yn gefnogol iawn o’ch cynllun ac mae’n awyddus i’w weld yn llwyddo. Mae ganddo ddiddordeb arbennig mewn mynd i’r afael â thlodi ymhlith plant a theuluoedd ac felly byddai’n ddiolchgar dros ben petaech yn gallu casglu cymaint o wybodaeth â phosib ynghylch ymgysylltiad a llwyddiant (neu fel arall) PPALl mewn ardaloedd clwstwr Cymunedau yn Gyntaf ac ardaloedd eraill o amddifadedd. Mae ysbrydoli plant i ddarllen yn sylfaenol o safbwynt eu cyfleoedd yn ddiweddarach mewn bywyd – mae’r gallu gennych chi i newid bywydau!
Jemma ac Alyson  

Pwy sy’n cymryd rhan?

Aneurin Leisure 

Donna Hardman/Tracy Jones

Pen-y-bont


Richard Bellinger/Diana Apperley 

Sir Gaerfyrddin

Steffi James/Tracey Davies
Conwy



Refna Griffiths-Jones/Beth Tobin-Williams

Sir Ddinbych


Bethan Hughes/Jeff Harrison

Gwynedd


Nia Gruffydd/Hywel James

Sir y Fflint


Pennie Corbett

Merthyr Tudful

John Brodrick/Jane Sellwood

Sir Fynwy


Vivienne Thomas/Fiona Ashley

Castell-nedd PT

Lys Knight/Wayne John

Sir Benfro


Fiona Bailey/Wendy Davies

Powys



Trish Thomas/Kay Thomas/Rob Davies

Rhondda CT


Wendy Cole/Erika Neck

Abertawe


Carole Billingham/Steve Hardman

Torfaen


Mark Tanner/Julian Merriman

Wrecsam


Shân Cooper/Ann Hughes
Croeso i’r chwe chyfranogwr newydd:

Ynys Môn 
Rachel Rowlands


Caerffili 

Karen John

Caerdydd
Nic Richards/Sue Baskerville

Ceredigion 

Delyth Huws

Casnewydd 
Alun Prescott



Bro Morgannwg 
Katherine Owen
Ein cynulleidfa darged:

Disgyblion blwyddyn 4 (8/9 mlwydd oed) ym mhob ysgol yn yr awdurdod lleol – ond rydym yn ymwybodol fod rhai awdurdodau yn cynnwys grwpiau blwyddyn cymysg neu wedi targedu ysgolion cyfan.
Mae angen i ni wybod faint o ddisgyblion rydych yn eu targedu wrth roi Cam 3 ar waith er mwyn gallu archebu cardiau a bagiau – tybed a wnewch chi gwblhau’r profforma sy’n cael ei ddosbarthu gyda’r nodyn briffio hwn a’i ddychwelyd at Jane/Beth erbyn 1af Gorffennaf 2015 fan bellaf.
Cardiau Llyfrgell
Mae cardiau llyfrgell wedi’u brandio ar gael i bob awdurdod eu rhannu i blant sy’n cymryd rhan ym mhosiect Pob Plentyn yn Aelod.  Spectrum Plastics sy’n cynhyrchu’r cardiau a byddant yn cysylltu â phob awdurdod unigol o ran rhifau côd bar ac ati.

Rhowch eich manylion cyswllt ar gyfer Spectrum i Jane/Beth erbyn 1af Gorffennaf 2015 fan bellaf.
Bydd angen i chi ddarparu logo’r sir/llyfrgell a chyfeiriad gwe ar gyfer cefn y cerdyn.

Y cyswllt yn Spectrum yw Debbie Green 0161 480 7202 debbie@spectrumplastics.co.uk 

Rydym yn cynnig bod pob cerdyn llyfrgell yn cael ei gyflenwi ynghlwm wrth daflen A5 ddwyieithog a fydd yn cynnwys gwybodaeth am y prosiect – bydd hyn yn golygu na fydd angen cael llu o lythyrau a thaflen fel y gwnaethpwyd gyda’r prosiectau peilot. Rhowch wybod os ydych yn teimlo y gallai hyn fod yn broblem i chi – gallwn ei gyflenwi fel taflen ar wahân.  Sylwch hefyd ein bod wedi gofyn am lud llai cryf nag o’r blaen, a oedd yn ei gwneud yn anodd cael y cardiau oddi ar y daflen! 

Bagiau Tynnu Llinyn

Bydd cyflenwad o fagiau yn cael eu dosbarthu i bob awdurdod yn seiliedig ar faint o ddisgyblion rydych wedi’u nodi a rhywfaint yn ychwanegol.  Ar y bagiau mae brand gyda delwedd a’r cyfeiriadau gwe. Byddant ar gael mewn pinc, gwyrdd leim, coch a glas brenhinol.
Rhowch enw, cyfeiriad, manylion cyswllt a niferoedd i’w danfon i Jane/Beth erbyn 1af Gorffennaf 2015 fan bellaf – rhowch unrhyw gyfarwyddiadau ar gyfer danfon (e.e. amseroedd cau y llyfrgell).  Cofiwch ddweud hefyd a oes gennych unrhyw fagiau ar ôl ers rhoi Cam 2 ar waith er mwyn sicrhau na fyddwn yn archebu gormod.
Llythyrau Templed
Ar gyfer y peilot fe gynhyrchwyd llythyrau templed dwyieithog ar gyfer yr optio allan dechreuol yn ogystal â llythyrau yn cyflwyno’r cerdyn i’r plentyn a’r rhiant/gwarcheidwad ac maent ar gael ar y pecyn offer staff.  Ond, rydym yn rhagweld na fydd ond angen y llythyr optio allan dechreuol ar gyfer yr ail gam oherwydd y bydd y daflen gyda’r cerdyn yn rhoi mwy o wybodaeth.
http://welshlibraries.org/stafftoolkit/every-child-a-library-member/ 
Gellir addasu’r llythyrau templed i weddu i ofynion lleol – sylwch mai ethos y fenter yw optio allan yn hytrach nag optio i mewn i alluogi plant i gael mynediad at y llyfrgell heb orfod cael caniatâd eu rhieni.
Arian y Grant
Mae nawdd ar gael ar gyfer pob awdurdod lleol sy’n cymryd rhan:
£1500 ar gyfer pob un o’r 6 newydd sy’n cymryd rhan
£1000 ar gyfer pob un o’r 16 awdurdod 
Gellir defnyddio’r arian hwn i brynu stoc ychwanegol o lyfrau plant, talu am gludiant ysgol, ymweliadau gan awduron, digwyddiad lansio lleol, argraffu, ac ati.  

Mae profforma ar gyfer arian y grant yn dod gyda’r brîff hwn - anfonwch e-bost at Jane/Beth gyda manylion y gwariant disgwyliedig ac ar beth y bydd yr arian yn cael ei wario erbyn 30 Medi 2015 fan bellaf. 
Yna bydd Jane/Beth yn trefnu Archeb Brynu am swm y grant a bydd hon yn cael ei hanfon at eich sefydliad – yna fe ddylech yrru anfoneb gyda rhif yr archeb fel ei bod yn cyrraedd erbyn 31 Ionawr 2016 fan bellaf ynghyd â thystiolaeth o wariant (anfonebau gan gyflenwyr neu ffurflenni archebu, ac ati).
Digwyddiadau lansio lleol

Mae Dr Rhys Jones yn cefnogi’r prosiect ac fe fydd yn mynychu digwyddiad ym mhob awdurdod newydd sy’n cymryd rhan.
http://www.welshstars.co.uk/dr-rhys-jones
Unwaith y byddwch yn dechrau nodi dyddiadau ar gyfer eich digwyddiadau lansio lleol, cysylltwch â’r tîm datblygu cynulleidfa a fydd yn cadarnhau a yw Dr Rhys ar gael. Gellir cynnal y digwyddiadau hyn unrhyw adeg ar ôl 30 Medi 2015 - cyn belled ag y bydd ar gael. 
Nid yw Dr Rhys eisiau cael anifeiliaid yn y digwyddiadau – mae’n teimlo’n gryf ynghylch ysbrydoli plant i ddarllen ac os oes anifeiliaid yno, mae’n teimlo y byddent yn tynnu sylw’r plant oddi wrth brif nod y prosiect.
O’n profiad ni gyda’r 16 digwyddiad diwethaf, byddem yn argymell bod Dr Rhys yn cynnal dwy sesiwn – un yn y bore ac un yn y pnawn – mewn dwy lyfrgell wahanol yn ddelfrydol.  Bydd nifer y plant i’w gwahodd yn dibynnu ar faint y llyfrgell – ond byddem yn argymell bod un ysgol/dosbarth (hyd at 40 o blant) yn cael gwahoddiad.
Dyma drefn ddelfrydol ar gyfer y digwyddiad:

9.30
Plant yn cyrraedd
9.45
Cyflwyniad / siaradwr gwadd
10.00
Dr Rhys yn rhoi sgwrs hanner awr
10.30
Rhannu’r plant yn ddau grŵp
Hanner yn dewis llyfrau a chasglu eu cardiau/bagiau a hanner yn gwneud sesiwn greadigol gyda Rhys

11.00
Y ddau grŵp yn cyfnewid
11.30
Plant yn gadael
Cofiwch ddefnyddio’r digwyddiadau hyn fel ffenestr siop ar gyfer y gwasanaeth llyfrgell – byddem yn argymell fod swyddogion addysg, y prif aelodau, cydgysyllwyr llythrennedd a chynrychiolwyr Clwstwr Cymunedau yn Gyntaf yn cael gwahoddiad i fod yn bresennol.
Rydym yn cynnwys holiadur am y digwyddiad gan ofyn i chi ei gwblhau a’i anfon ymlaen at Jane/Beth cyn gynted ag y bydd gennych ddyddiad sefydlog a rhywfaint o fanylion perthnasol – cofiwch gysylltu â ni ymlaen llaw i sicrhau bod Rhys ar gael.
Digwyddiad dathlu – sylwch, bydd un o’r chwe digwyddiad olaf gyda Dr Rhys Jones yn dathlu PPALl gyda gweinidogion yn bresennol – mwy o fanylion i’w cadarnhau.

Beth sydd angen i chi ei wneud?
Yn ôl adborth gan staff, un o’r prif broblemau fu cael rhai ysgolion/adrannau addysg i ymgysylltu â’r prosiect a dyma fu un o’r meysydd a aeth â’r mwyaf o amser gyda’r prosiect gan olygu llawer o alwadau ffôn a/neu ymweliadau ag ysgolion i’w cael i gymryd rhan.  

Bydd llawer ohonoch yn mynd i ysgolion yn ystod y mis i hyrwyddo Sialens Ddarllen yr Haf felly tybed a wnewch chi ddefnyddio’r cyfle i drafod PPALl gyda nhw bryd hynny – rydym yn sylweddoli y bydd rhai wedi anghofio eto erbyn mis Medi ond daliwch ati. Os bydd arnoch angen unrhyw gyngor, cysylltwch â rhai o’r awdurdodau sydd eisoes wedi bod trwy’r felin!

Os ydych yn llywodraethwr neu’n gweithio’n agos â rhai ysgolion, ceisiwch eu hannog i gael y rhai mwyaf cyndyn i gymryd rhan – at ei gilydd mae a wnelo hyn â phersonoliaethau yn y diwedd!

· Trafod gydag adrannau addysg i gytuno ar brosesau ynghylch trosglwyddo data, dosbarthu llythyrau, ac ati
· Cysylltu â chynghorwyr llythrennedd lleol/athrawon/ysgolion i hyrwyddo’r cynllun
· Diffinio amserlen leol ar gyfer lansioi’r prosiect a’i roi ar waith fesul cam 

· Cynllunio digwyddiadau lleol/ymweliadau ag ysgolion
· Archebu stoc ychwanegol, penderfynu ar beth y dylid gwario arian y grant a chyflwyno anfoneb i’r tîm datblygu cynulleidfa
· Anfon llythyr optio allan trwy ysgolion 
· Trosglwyddo data i Reoli Ysgolion yn Lleol (LMS) lle bo’n gymwys
· Sefydlu LMS i allu adnabod y plant ar brosiect PPALl er dibenion gwerthuso
Mae’r Is-adran Amgueddfeydd, Archifau a Llyfrgelloedd yn gweithio i sicrhau cefnogaeth gryfach oddi wrth yr Adran Addysg a Sgiliau – fe gafodd y prosiect gefnogaeth weinidogol ar y cyd pan gafodd ei lansio.
Gwerthuso
Dyma brif amcanion y cynllun:

· Ysbrydoli plant i fwynhau darllen o ran pleser/y tu allan i’r ysgol

· Helpu i ostwng tlodi plant

· Cynyddu lefelau darllen

· Cael pob plentyn Blwyddyn 4 yn yr awdurdodau peilot i gofrestru fel aelod o’r llyfrgell

(Mae cynnydd yn aelodaeth llyfrgelloedd yn fonws ychwanegol)

· Gwella lefelau llythrennedd

Fe ddylai’r gwerthusiad ar lefel awdurdod gael ei gynnal erbyn Mawrth 2015.
Mae’n hollbwysig bod eich system LMS leol yn cael ei sefydlu’n gywir cyn i’r prosiect ddechrau er mwyn sicrhau y gellir cael y wybodaeth angenrheidiol yn benodol ynghylch y plant yn y peilot.

Dylid defnyddio amryw o fetrigau gwerthuso gan gynnwys:

· Nifer yr ysgolion cynradd a dargedir
· Nifer yr ysgolion sy’n cofrestru 

· Nifer y disgyblion Blwyddyn 4 yn yr awdurdod

· Nifer y disgyblion Blwyddyn 4 sy’n cael cardiau newydd 

· Nifer y plant a gofnodir sy’n optio allan

· Nifer y plant ychwanegol a dargedir (mewn dosbarthiadau cymysg)

· Nifer y disgyblion Blwyddyn 4 sydd eisoes yn aelodau o’r llyfrgell

· Nifer yr eitemau a fenthycir i blant â chardiau newydd

· Defnyddio cofnodion LMS i gymharu’r defnydd ar ddeunyddiau plant yn erbyn yr un cyfnod y llynedd
· Canran y cynnydd mewn aelodaeth o gymharu â’r un cyfnod y llynedd

PWYSIG: Er mwyn dilyn y gogwydd ‘mynd i’r afael â thlodi’, mae arnom hefyd angen arwydd o nifer y llyfrgelloedd ac ysgolion sydd wedi’u lleoli mewn ardaloedd Cymunedau yn Gyntaf neu ardaloedd eraill sydd wedi’u dosbarthu’n swyddogol yn ddifreintiedig.
Mae yna ffurflen adborth gyda’r brîff hwn i staff fel y gallwch weld y wybodaeth sydd angen ei chasglu.

Gwybodaeth ansoddol ar ffurf arolygon/adborth gan:

· Athrawon – adborth naratif, a ydyn nhw wedi gweld newidiadau/gwelliannau uniongyrchol; a ydyn nhw’n gwybod faint o’u plant sydd wedi mynd i’r llyfrgell – holi plant yn rhagweithiol

· Plant – staff llyfrgell i fod yn rhagweithiol wrth adnabod plant sydd â chardiau newydd a rhannu ffurflenni adborth sylfaenol iawn yn y llyfrgell neu roi dolen i’r arolwg ar lein (a/neu ddefnyddio iPad y llyfrgell sy’n cynnwys yr arolwg). Ymhlith y cwestiynau: a ydyn nhw’n mwynhau darllen mwy erbyn hyn, a ydyn nhw’n teimlo bod eu darllen wedi gwella, a oes unrhyw un yn eu teulu wedi ymuno o ganlyniad i’r cynllun. 
· Rhieni/gwarcheidwad – arolwg i ofyn a ydynt wedi ymuno o ganlyniad i’w plentyn yn ymuno, yr hyn roeddynt yn ei ddefnyddio ac ati; a oeddynt yn teimlo ei fod wedi bod o fudd iddynt mewn unrhyw ffordd e.e. arbed arian, gwell sgiliau. 
· Staff y llyfrgell (ar y we trwy Survey Monkey) – holi ynghylch yr hyn a weithiodd, yr hyn na weithiodd, yr hyn y gellid ei wella, pa adborth anecdotaidd gawson nhw, a oeddynt yn teimlo bod mwy o ddefnydd ar y llyfrgelloedd, a oeddynt yn teimlo bod proffil y llyfrgell wedi cynyddu, a gafwyd unrhyw effaith ar gysylltiadau ag adrannau eraill y cyngor, a ydynt yn teimlo bod unrhyw fuddiannau i’r gwasanaeth llyfrgell. 
Mae’r templedi a’r dolenni i’r arolygon ar lein ar y pecyn offer staff.  

http://welshlibraries.org/stafftoolkit/every-child-a-library-member/ 

Gwerthuso Effaith
Bydd gwerthusiad ar effaith y prosiect hwn yn cael ei gynnal i weld a fu unrhyw effeithiau tymor hir ar y gwasanaeth llyfrgell a’r disgyblion. Rydym yn trafod gyda’r Is-adran Amgueddfeydd, Archifau a Llyfrgelloedd i weld a yw’n bosib cynnal gwerthusiad annibynnol allanol.

Amserlen

Sylwch: mae hyblygrwydd gan bob awdurdod lleol i reoli prosesau mewnol a’r amserlen i gyd-fynd â’u gofynion lleol.

A wnewch chi nodi’r dyddiadau canlynol ar gyfer gwybodaeth ac ati sydd i’w hanfon at Jane/Beth a’r dyddiadau cau ar gyfer anfonebau, gwerthuso, ac ati:
Nifer y disgyblion



1 Gorffennaf 2015
Nifer y cardiau/bagiau sydd eu hangen
1 Gorffennaf 2015
Danfon bagiau/cardiau llyfrgell 

Haf 2015 (dyddiad i’w gadarnhau)

Ceisiadau am grant 



30 Medi 2015
Digwyddiadau Rhys Jones 


Hydref 2015 – Chwefror 2016
Anfonebau ar gyfer grantiau


31 Ionawr 2016
Adroddiadau gwerthuso unigol

31 Mawrth 2016
Adroddiad gwerthuso terfynol am PPALl
30 Mehefin 2016
Y Newyddion Diweddaraf a Chymorth
Mae’r tîm yn awyddus i helpu gymaint â phosib felly mae croeso i chi gysylltu gydag unrhyw gwestiynau, sylwadau neu awgrymiadau.

Tîm Datblygu Cynulleidfa Cymru Gyfan a Marchnata:
jane.purdie@wrexham.gov.uk

01978 722987

bethan.rogers@wrexham.gov.uk

01978 722995

Is-adran Amgueddfeydd, Archifau a Llyfrgelloedd:
jemma.francis@wales.gsi.gov.uk

029 2082 3159 
alyson.tyler@wales.gsi.gov.uk

0300 062 2103
7

